
   

 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᐃᖅᑲᐃᑎᑦᓯᔾᔪᑎ - ᐱᖦᖤᙱᓴᖅᑐᖃᓕᖃᑦᑕᕐᓂᖓᓄᑦ 

ᐅᐱᕐᖓᑦᓵᒃᑯᑦ 
 

ᐱᒋᐊᕐᕕᖓᑕ ᐅᓪᓗᖓ: ᒪᐃ 1, 2026 

ᐃᓱᓕᕝᕕᖓᑕ ᐅᓪᓗᖓ: ᒪᐃ 31, 2026 

ᓄᓇᕗᓕᒫᒧᑦ 75 ᑎᑦᑕᑯᓗᐃᑦ 

ᐅᐱᕐᙶᒃᑯᑦ ᓯᓚ ᑐᑭᖃᖅᐳᖅ ᓂᕐᔪᑎᓂᒃ ᑕᑯᔪᖃᖃᑦᑕᕐᓂᖅᓴᐅᓕᕐᓂᖓᓂ ᓄᓇᒦᑎᓪᓗᒋᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᓯᒃᑲᓐᓂᕈᒪᔪᑦ ᑭᒃᑯᑐᐃᓐᓇᕐᓂᑦ ᐅᔾᔨᖅᓴᑦᑎᐊᑲᓐᓂᖁᔨᓪᓗᑎᒃ 

ᐱᖦᖤᖏᓴᑐᐃᓐᓇᕆᐊᖃᖅᑐᓂᑦ. 

ᐱᖦᖤᙱᓴᕐᓇᖅ ᐊᑦᑕᕐᓇᖅᖢᓂ ᑭᓯᐊᓂ ᖃᓄᐃᑦᑐᓐᓃᕐᓇᖅᖢᓂ ᖁᐱᕐᕈᐊᕐᔫᕗᑦ 

ᐊᐃᑦᑐᕐᓘᑕᐅᔪᓐᓇᖅᖢᓂ ᓂᕐᔪᑎᓄᑦ ᐃᓄᖕᓄᓪᓗ. ᐊᒥᓱᑦ ᐆᒪᔪᑦ ᐱᖦᖤᙱᓴᕐᓇᖅᑐᒥᒃ ᐱᑕᖃᓲᑦ, 

ᐃᓚᒋᔭᐅᓪᓗᑎᑦ ᑎᕆᒐᓂᐊᑦ, ᐊᒪᕈᐃᑦ ᕿᒻᒦᓪᓗ. ᑖᓐᓇ ᐋᓐᓂᐊᖑᔪᖅ ᐊᐃᑦᑐᕐᓗᐃᓐᓇᖅᑐᖅ 

ᓯᐊᒻᒪᒃᐸᒃᑐᖅ ᓇᓪᓕᐊ ᐆᒪᔪᑦ ᑮᓯᔭᕌᖓᒥ, ᕿᓱᒃᓯᑉᐸᑦ, ᐊᓗᐱᖅᓯᒃᐸᓪᓗ ᐃᑭᒥᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᓯᔪᒪᕗᑦ ᓄᓇᕗᒻᒥᐅᓂ ᐅᔾᔨᖅᓱᑦᑎᐊᖁᔨᓪᓗᑎᒃ 

ᐊᒥᓕᕆᑎᓪᓗᒋᑦ ᓂᕐᔪᑎᓂᑦ ᐊᑦᑕᕐᓇᕐᓂᕋᖅᑕᐅᔪᓂᒃ ᐱᖦᖤᙱᓴᕐᓂᕐᒧᑦ 

ᐊᐃᑦᑐᐃᑐᐃᓐᓇᕆᐊᖃᕐᓂᖏᓐᓂᑦ. ᐱᖦᖤᙱᓴᕐᓇᖅ ᓯᐊᒻᒪᒍᓐᓇᕐᒪᑦ ᐅᕕᓂᕐᓗᒃᑐᒧᑦ ᐅᕝᕙᓘᓐᓃᑦ 

ᓯᖅᐱᓕᔪᒧᑦ ᐃᔨᒃᑯᑦ, ᑲᒃᑭᓕᔪᒧᑦ ᓱᕐᓗᒃᑯᑦ ᐅᕝᕙᓘᓐᓃᑦ ᓄᕚᕿᔪᒧᑦ. ᐅᓗᕆᐊᓇᕐᓂᖓᓄ 

ᐊᐃᑦᑐᕐᓘᑕᐅᔪᓐᓇᖅᑐᑦ ᐱᖦᖤᙱᓴᕐᓇᖅ, ᐃᖅᑲᐃᓯᕙᕗᑦ ᓄᓇᓕᖕᒥᐅᓕᒫᑦ ᐊᑦᑕᕐᓇᙱᑦᑐᑎᒍᑦ 

ᐊᒥᓕᕆᖃᑦᑕᖁᓪᓗᒋᑦ ᐋᒃᑐᖅᐸᒡᓗᑎᒡᓗ. 

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᑎᕆᒐᓂᐊᒧᑦ ᕿᒻᒥᕐᒧᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ 

ᖃᓄᐃᓕᐅᖅᑕᐅᓂᕆᔭᐃᓪᓗ ᐅᖃᐅᓯᕆᑲᐅᑎᒋᓗᒍ. ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ 

ᑮᔭᐅᓐᓂᕈᓂ, ᐱᖦᖤᙱᓴᖅᑐᒧᑦ ᐊᐃᑦᑐᕐᓗᒃᑕᐅᔪᑦ ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ. 

ᑕᒪᑦᑕ ᐱᔪᓃᖅ[ᐸᓪᓕᖅᑎᑦᑎᔪᓐᓇᖅᑐᐃᓐᓇᐅᔪᒍᑦ ᐱᖦᖤᙱᓴᕐᓇᕐᒥᑦ ᐃᒪᓐᓇ: 

• ᐃᖅᓯᓇᖅᑐᓂᒃ ᓂᕐᔪᑎᓂᒃ ᐱᑦᑕᐃᓕᓗᑎᑦ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

• ᑲᒪᒋᕙᒃᓗᖏᑦ ᓄᑕᖅᑲᑦ ᓂᕐᔪᑎᑦ ᖃᓂᒋᔭᖏᓐᓂ. 

• ᑲᐱᔾᔭᐅᔾᔪᑎᒋᔭᕆᐊᓕᑎᑦ ᐊᖑᒻᒪᑎᑏᓐᓇᕐᓗᒋᑦ. 

• ᑎᒍᐊᖅᓯ ᐃᐱᖅᓯᒪᑎᑉᐸᒡᓗᒋᑦ ᑕᓯᒍᐊᕐᒧᑦ ᐊᖅᓵᖅᑑᔭᕐᒧᓪᓘᓐᓃᑦ ᓯᓚᒦᓐᓂᖏᓐᓂᒃ. 

ᐃᓱᒫᓘᑎᖃᕈᔅᓯ ᓂᕐᔪᑎᒥᒃ ᐃᖅᓯᓇᖅᑐᒥᒃ ᐱᖦᖤᙱᓴᕋᓱᒋᓐᓈᓗᓯ, ᐆᒪᔪᕐᓂᐊᖅᑎᔅᓯᓐᓄ 

ᐅᖃᖅᐸᒡᓗᓯ. ᕿᒻᒥᕆᔭᐃᑦ ᑮᔭᐅᒃᐸᑦ ᓂᕐᔪᑎᒧᑦ, ᐅᖄᓚᕝᕕᒋᓗᒍ ᐊᕙᑎᑦᑎᓐᓂ 

ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᐅᕝᕙᓘᓐᓃᑦ ᒪᓕᒐᕋᓛᓕᕆᔨᐅᔪᖅ ᖃᓄᖅ ᐱᔭᕆᐊᖃᕐᒪᖔᖅᐱᑦ 

ᑐᑭᓯᕝᕕᒋᓇᓱᒡᓗᒍ. 

ᐊᕕᒃᑐᖅᓯᒪᔪᓂ ᐊᕙᑎᑦᑎᓂ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐊᓪᓚᕝᕕᖓᑕ ᐅᖄᓚᐅᑎᖏᑦ 

ᖃᐅᔨᒋᐊᕐᕕᐅᔪᓐᓇᖅᑐᑦ: 

• ᑭᕙᓪᓕᕐᒥ: 1-867-645-8071. 

• ᕿᑎᕐᒥᐅᓂ: 1-867-983-4236. 

• ᕿᑭᖅᑖᓗᒥ: 1-867-975-4817, 1-867-975-4815, ᐅᕝᕙᓘᓐᓃᑦ 1-867-473-2676. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕗᙵᕐᓗᑎᑦ ᓄᓇᕗᑦ ᒐᕙᒪᖓᑕ ᐃᑭᐊᖅᑭᕕᖓᓄᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://www.gov.nu.ca/iu/aanniaqarnanngittulirijikkut/aviktuqsimajunik-avatiqattiaqtulirijikkut
https://www.gov.nu.ca/iu/aanniaqarnanngittulirijikkut/aviktuqsimajunik-avatiqattiaqtulirijikkut
https://www.gov.nu.ca/iu/aanniaqarnanngittulirijikkut/pilhlhanngisaqpaktutsiniqsiqattaqtut-nunavummi
mailto:cdeogracias@gov.nu.ca

